
				এই পাতাটির মুদ্রণ সংশোধন করা প্রয়োজন। 
\Or বাংলার পুরনারী
বলিয়াছি, একটু অতিরিক্ত মাত্রায় লালিত্য ও মাধুৰ্য্যের পরশ থাকিলেও DBDS BB DBD DDD S BDS S DBD DBDD DBB BBDDS BBDDS আঙ্গিনার দুইটি ক্রীড়াশীল পুতুল। দুঃখের বিষয় তাহদের খেলা শেষ হইবার পূর্বেই নিষ্ঠুর দৈব সে খেলা ভাঙ্গিয়া দিল। লীলা সে আঘাত সহ্য করিতে পারিল না, তদপেক্ষা সংযত ও কঠিন স্নায়ু-বল সম্পন্ন কঙ্ক তঁহার সংসারের সমস্ত আশা বিসর্জন দিয়া তীৰ্থবাসী হাঁহলেন
এই চারিটি কবি আখ্যানটিকে যে ভাবে লিখিয়া গিয়াছেন, তাহাতে মনে হয়, তাহারা একই আসরে গাহিতেন এবং একে অন্যের দোহার করিতেন। তঁহাদের সুর এক, ছন্দ এক, এমনকি কবিত্বও এক ছন্দে ঢালা । সে কবিত্বের শেষ নাই-বৰ্ষা, শরৎ, গ্রীষ্ম, বসন্ত প্ৰভৃতি ঋতু ভেদে কবিদের চক্ষে প্ৰকৃতি যেরূপ ধরা দেন, তাহাতে মনে হয় যে র্তাহাদের অঙ্কিত
চিত্রগুলি এক হস্তেরই শিল-মোহর মারা ; একই প্রকারের দরদ ও অন্তরঙ্গতার সহিত লেখা ।
কঙ্ক ও লীলার লেখক দামোদর, রঘুসুত, নয়ান চাঁদ ঘোষ, ও শ্ৰীনাথ বানিয়া-ইহ্বাদের মধ্যে রঘুসুত ৩০০ বৎসর পূর্বে জীবিত ছিলেন। ইহারা জাতিতে ছিলেন পাটুণী। বহু পুরুষ যাবৎ ইহারা পালাগান গাহিয়া জীবিকা অর্জন করিতেন, এজন্য ইহাদের উপাধি হইয়াছিল, “গায়েন”। রঘুসুতের নিম্নতম বংশধর শিবু গায়েন এই পালা গানটি খুব চমৎকার ভাবে গাহিতে পারিতেন, অথচ বন্দনায় তিনি জানাইয়াছেন যে তিনি একবারে নিরক্ষর ছিলেন। শিবু গায়েন ৩০|৩৫ বৎসর হইল মৃত্যুমুখে পতিত হইয়াছেন। ময়মনসিংহ গৌরীপুরের জমিদারগণ ইহার অপূর্ব গান গাহিবার
শক্তির পুরস্কার স্বরূপ ২০২৫ বিঘা জমি ইহাকে দান করিয়াছিলেন। শিবু, গায়েনের বাড়ী ছিল নেত্রকোণার অন্তৰ্গত আত্তাজিয়া গ্রামে।
শ্ৰীনাথ বানিয়ার নাম আরও কয়েকটি পালা গানের ভূমিকায় আমরা পাইয়াছি। পূর্ববঙ্গ গীতিকায় প্ৰকাশিত “শান্তি’ নামক ক্ষুদ্র গানটির ভণিতায় শ্ৰীনাথ বানিয়ার নাম পাওয়া যায় ।

